
Efni: Umsögn Barnaverndarstofu um frumvarp til laga uin bætur fyrir misgjörðir á stofnunum 
eða heimilum (lokauppgjör), 211. mál.

Barnaverndarstofa vísar til erindis allsherjar- og menntamálanefndar Alþingis, dags. 22. október 2020, 

þar sem stofunni var gefíð tækifæri á að koma á framfæri athugasemdum við frumvarp til laga um 

breytingu á lögum nr. 47/2010, um sanngirnisbætur fyrir misgjörðir á stofnunum eða heimilum sem falla 

undir lög nr. 26/2007 (lokauppgjör). Þakkar Barnaverndarstofa fyrir að fá tækifæri til að tjá sig um 

frumvarpið.

Barnaverndarstofa vekur athygli á því að stofan hefur áður veitt umsögn um áform um breytingu 

á lögum nr. 47/2010 um sanngirnisbætur fyrir m isgjörðir á stofnunum eða heimilum sem falla undir lög 

nr. 26/2007, dags. 30. janúar 2020. Með neðangreindum orðum vill Barnaverndarstofa ítreka þær 

athugasemdir sem fram komu í fyrrnefndri umsögn stofunnar.

Styður stofan heilshugar það markmið frumvarpsins að gera kleifit að ljúka bótauppgjöri vegna 

fatlaðs fólks sem vistað var á barnsaldri á stofnunum sem hið opinbera bar ábyrgð á. Fagnar stofan því 

jafnfram t að með frumvarpinu sé ætlunin að gæta jafnræðis milli fólks sem vistað var á barnsaldri á 

Kópavogshæli annars vegar og hins vegar öðrum sambærilegum stofnunum fyrir fótluð börn.

Afitur á móti telur Barnaverndarstofa tilefni til að ítreka fyrri athugasemd sína, sem firam kom í 

fyrrnefndri umsögn um áform um breytingu á lögum um sanngirnisbætur. Að mati stofunnar er 

nauðsynlegt að sá hópur einstaklinga sern vistaður var a f  hálfu stjórnvalda, þ.e. barnaverndaryfírvalda, 

á einkaheimilum á barnsaldri, fái sömu tækifæri og aðrir einstaklingar sem vistaðir voru á barnsaldri á 

stofnunum á vegum hins opinbera til að tjá sig um dvöl sína á þeim heimilum sem þeim var ráðstafað á. 

í greinargerð með fyrirliggjandi frumvarpi er meðal annars fínna upptalningu á þeim ýmsu stofnunum 
eða heimilum þar sem fötluð börn voru vistuð á árum áður. Kemur þar jafnfram t fram að dæmi séu um 

að fötluð börn hafí einnig verið vistuð á einkaheimilum til lengri eða skemmri tíma. Liggur því Ijóst 

fyrir að fjöldi barna var ráðstafað a f  stjórnvöldum í á einkaheimili, og segir sagan að það eigi jafnfram t 

við um börn sem vistuð voru vegna fötlunar sinnar. M eð vísan til þessa telur stofan mikilvægt að sá 

hópur barna sein vistaður var a f  opinberum aðila á einkaheimilum, bæði vegna fötlunar og annarra 

ástæðna, fái jafnfram t að gera upp vistun sína á slíkum heimilum ineð þeim hætti að hið opinbera búi til

vettvang þar sem þau geta greint frá uppvexti sínum og aðstæðum á umræddum heimilum, líkt og 
einstaklingar sem vistaðir voru á barnsaldri hefur verið gert kleift.

Barnaverndarstofa veitir allsherjar- og menntamálanefnd Alþingis fúslega allar nánari 

upplýsingar og skýringar sem þörf er á verði óskað efitir því og er reiðubúin að mæta á fund nefndarinnar 

verði þess óskað.

Heiða Björg Pálmadóttir 
forstjóri Barnaverndarstofú

Lanctssamtöfíin

Þroskahjdlp
Mannréttindi fyrir ailaí

Umsögn Landssamtakanna Þroskahjálpar um frumvarp til laga um 
breytingu á lögum nr. 47/2010, um sanngirnisbætur fyrir misgjörðir 
á stofnunum eða heimilum sem falla undir lög nr. 26/2007. Þingskjal 
212 — 211. mál.

Landssamtökin Þroskahjálp þakka fyrir að hafa fengið frumvarpið til umsagnar og vilja koma 
eftirfarandi á framfæri varðandi það.

Landssamtökin Þroskahjálp hafa lengi barist fyrir því að fram fari nauðsynlegt og fullnægjandi 
uppgjör hvað varðar vistun fatlaðra barna. Samtökin fagna því að frumvarp þetta skuli hafa 
verið lagt fram og hvetja til að það verði samþykkt.

Samtökin vísa til ábendinga sem er að finna í umsögn þeirra um frumvarpið þegar það var til 
kynningar og umsagnar í samráðsgátt:

https://samradsgatt.island.is/oll-mal/$Cases/Details/?id=2579

Virðingarfyllst.

Bryndís Snæbjörnsdóttir, formaður Þroskahjálpar.

Árni Múli Jónasson, framkvæmdastjóri Þroskahjálpar.

https://www.althingi.is/lagas/150c/2010047.html
https://www.althingi.is/lagas/150c/2010047.html
https://samradsgatt.island.is/oll-mal/$Cases/Details/?id=2579


UMBOÐSMAÐUR
BARNA

Allsherjar- og menntamálanefnd Alþingis

Reykjavík 5. nóvember 2020

Efni: Umsögn um frumvarp til laga um bætur fyrir misgjörðir á stofnunum eða 
heimilum (lokauppgjör), 211. mál.

Vísað er í tölvupóst frá nefndasviði Alþingis, dags. 22. október sl., þar sem óskað var eftir 

umsögn umboðsmanns barna um framangreint frumvarp.

Með frumvarpinu er lagt til að vistheimilanefnd verði falið að ljúka bótauppgjöri vegna fatlaðs 

fólks sem vistað var á barnsaldri á stofnunum sem hið opinbera bar ábyrgð á, öðrum en 

Kópavogshælinu, en vistheimilanefnd hefur þegar skilað skýrslu um þá starfsemi og aðstæður 

barna sem þar voru vistuð.

Tilgangur bótauppgjörs af þessu tagi er tvíþættur. Annars vegar er um að ræða samfélagslegt 

uppgjör sem hefur þann tilgang að opinbera og viðurkenna að fötluð börn hafi sætt kerfisbundnu 

ofbeldi í umsjá hins opinbera, þannig að draga megi af því lærdóm, og fyrirbyggja að 

sambærilegar aðstæður skapist aftur. Hins vegar er um að ræða viðleitni í þá átt að bæta þeim 

einstaklingum sem um ræðir, það gríðarlega tjón sem þeir urðu fyrir, sökum þess að hið 

opinbera brást þeim og sinnti ekki þeirri skyldu sinni, að tryggja fötluðum börnum rétt þeirra 

til umönnunar og verndar.

Með frumvarpi þessu er stigið mikilvægt skref í því samfélagslega verkefni að bæta stöðu 

fullorðinna fatlaðra einstaklinga sem þurftu að þola ofbeldi og slæma meðferð sem börn. Í 

frumvarpinu kemur fram að tengiliður stofnana fyrir fötluð börn eigi að leiðbeina fyrrverandi 

vistmönnum um úrræði sem ríki og sveitarfélög bjóða upp á, svo sem varðandi endurhæfingu 

og menntun. Að mati umboðsmanns barna er fullt tilefni til að skoða hvort tengiliðnum, eða 

öðrum aðila, verði falið víðtækara hlutverk í þessum málum, þannig að þeir einstaklingar sem 

um ræðir, fái ekki aðeins ráðgjöf um tiltæk stuðningsúrræði, heldur jafnframt aðstoð við nýta



sér þau úrræði, þannig að tryggt verði að bótauppgjörið skili þeim ekki aðeins fjárhagslegum 

bótum, heldur einnig bættum lífskjörum og nýjum tækifærum.

Virðingarfyllst,

Salvör Nordal, 
Umboðsmaður barna

Reykjavík, fimmtudagur 12. nóvember 2020

Efni: Umsögn Viðars Eggertssonar um frumvarp til laga um bætur fyrir misgjörðir á 
stofnunum eða heimulum (lokauppgjör), 211. mál.

Einn er sá hópur barna sem enga athygli hafa fengið þegar fjallað er um vistun barna á 
stofnunum á síðustu öld, eru þau þó flest enn á lífi og eru mörg hver enn að kljást við 
afleiðingar dvalarinnar.

Hér er ég að vekja athygli á Vöggustofunni Hlíðarenda sem var starfrækt um miðja 20. öld 
Hún var ekki aflögð fyrr en liðið var vel á sjöunda áratuginn.

Ungabörnum var komið fyrir þarna, oftast fyrir tilstilli Barnanefndar Reykjavíkur. Sum hver 
dvöldu þar óeðlilega langan tíma, jafnvel árum saman og eru dæmi þess sem ég þekki mæta 
vel sjálfur.

Reglur voru afar strangar á heimilinu. Ungabörnin mátti helst ekki snerta. Ekki taka þau upp 
nema til nauðsynlegra verka. Þau voru höfð í rúmum sínum lungann af sólarhringnum.
Ekkert annað var í herbergjunum annað en rúmin þeirra. Ekkert sem örvaði skynjun þeirra, 
ekki litir, ekki myndir, ekki leikföng. Foreldrar máttu koma í heimsókn einu sinni í viku í 
stutta stund hverju sinni. Þeir máttu þó ekki snerta börnin, ekki koma inn íherbergin þeirra. 
Heldur standa fyrir utan húsið, leggjast á gluggana í von um að koma auga á börnin sín og ná 
við þau augnsambandi, sem ekki tókst þó alltaf, því börnin þekktu yfirleitt ekki þetta 
„ókunnuga" fólk, sem þjáðist þarna í hvaða veðri sem var og horfði örvæntingarfullt á þau.

Það er alkunna að ung börn þurfa nauðsynlega snertingu og tilfinningalega örvun til að 
þroskast eðlilega andlega, örvun sem þeim var neitað á þessu mikilvæga þroskaferli sem 
fyrstu mánuðir og ár eru í lífi barns.

Sigurjón Björnsson sálfræðingur og þá bæjarfulltrúi í bæjarstjórn Reykjavíkur hélt fræga 
ræðu í bæjarstjórn um þessa meðferð á ungabörnunum og foreldrum þeirra. Hann varaði 
við þeim alvarlegu afleiðingum sem þetta vísvitandi og vítaverða hirðuleysi um andlegan og 
tilfinningalegan þroska barnanna gæti haft í för með sér til langframa í lífi þessara 
skjólstæinga vöggustofunnar. Ræðu Sigurjóns var fálega tekið af þeim sem réðu málum í 
Reykjavík á þeim tíma og tók það alltof langan tíma að kalla fram breytingar börnunum til 
heilla, mörgum þeirra til varanlegs skaða.

Ég skora á Alþingi að láta vistheimilanefnd rannsaka þetta mál og bæta þeim sem þarna voru 
vistaðir þann skaða sem enn setur mark sitt á líf þeirra; í sumum tilfellum verulegt mark.



Ég vil vekja athygli á heimildarþætti um þessa stofnun sem ég gerði fyrir Rás 1 og var 
frumfluttur þar vorið 1993. Fáir útvarpsþættir í seinni tíð hafa vakið jafn mikla athygli. Hann 
hefur verðið fluttur alls sjö sinnum á Rás 1 í gegnum tíðina og margir kannast við. Þar er 
vitnisburður fjölmargra, bæði aðstandenda barna og fólks sem þarna vann. Einnig er þar að 
heyra hina frægu ræðu Sigurjóns Björnssonar sálfræðings.

Slóðin á þáttinn er hér: http5://player.fm/series/eins-og-dr-bri

Viringarfyllst,

Kt. 180654 5269


